
доир ба мавзӯи илмии кафедравии кафедраи сиҳатии ҷомеа ва тандурустӣ, омори тиббӣ бо курси таърихи тиббӣ МТҒ «Донишкадаи тиббӣ-иҷтимоии Тоҷикистон» «Самтҳои асосии рушди соҳаи тандурустӣ ва хадамоти иҷтимоии Тоҷикистон дар марҳилаи муосир ва роҳҳои такмилдиҳии он»
Аҳамияти масъала. Аҳамияти таҳқиқоти мазкур (мавзуи илмии кафедра) бинобар талаботи замон ба бозомӯзии мутахассисони гуногуни соҳаҳои гуногуни тандурустӣ муайян карда мешавад. Муносибати экстенсивии тайёр кардани кадрҳои тиббӣ ба дигаргуниҳои ба амал омадаистодаи иҷтимоию иқтисодӣ мутаасифона ҷавоб дода наметавонад.
Дар шароити иқтисодиёти давраи гузариш бартарияти усулҳои маъмурии идоракунии соҳа, дар робита бо маблағгузорӣ дар асоси нишондиҳандаҳои захиравӣ, системаи нокифояи тақсимоти захираҳои молиявӣ, бетаносубии баръалои байни бахши бистарикунонӣ ва кумаки аввалияи тиббию санитарӣ соҳаи тандурустиро ба мушкилиҳои зиёд дучор намудааст.
Фаъолият ва расонидани кумаки тибби дар муассисаҳои нигаҳдории тандурустӣ ба таври намоён паст гашта собит карда шудааст, ки кумаки тиббии сохтори мавҷудаи нигаҳдории тандурустӣ ва тарзи расонидани он ба талаботҳои рузафзуни мушкилоти солимии аҳолӣ ба таври кофӣ ҷавоб дода наметавонад.
Дигаргуниҳои куллие, ки дар тараққиёти ҷамъият ба амал меоянд, натиҷаи таъсири мутақобилаи комплексии омилҳои иҷтимоӣ, иқтисодӣ ва демографӣ мебошанд. Дар ин шароит инкишофи соҳаи тандурустӣ бе ба назар гирифтани ҷараёни мураккаби эҳтиёҷоти тандурустӣ имконнопазир аст. Мақсади асосии таъмини илмии равандҳои такмили рушди системаи тандурустӣ, ин аз муайян намудани қонуниятҳои умумии раванди вазъи саломатии аҳолӣ ва коркарди механизмҳои самараноки ба танзимдарории он иборат мебошад. Дар ин сурат ба бартараф намудани деформатсияи сохтори соҳа, номутаносибии қисмҳо ва вайрон кардани пропортсияҳои асосии захираҳо диққати махсус дода мешавад.
Аз ҳамин лиҳоз мақсад гузошта шудааст, ки таҳлили муфассали вазъи соҳаи тандурустӣ дар ҷумҳурӣ, омилҳои ба тандурустӣ дар маҷмӯъ таъсиррасонанда ва ҷузъҳои алоҳидаи онро дар сатҳи имрӯзаи рушди иҷтимоию иқтисодии кишвари гузаронида, дар асоси маълумотҳои бадастомада консепсияи илман асосноки рушд ва такмили соҳа дар робита бо тамоюли рушди иқтисодии ҷомеа пешниҳод карда шавад. Инчунин бо ин мақсад таҳлили амиқи таҷрибаи байналмилалӣ оид ба ташкили системаи ҳифзи саломатии аҳолӣ ва усулҳои аз ҷониби ҳукуматҳо барои баланд бардоштани самаранокии он истифодашаванда гузаронида мешавад; вазъи демографӣ ва вазъи саломатии аҳолии Ҷумҳурии Тоҷикистонро омӯхта, таҳлили захираҳои таъминоти тандурустиро гузаронида,  натиҷаҳои фаъолияти системаи тандурустӣ аз рӯи ҷадвалҳои гуногуни маблағгузорӣ ҷамъбаст карда мешавад. Дар асоси маълумотҳои ба даст овардашуда консепсияи аз чиҳати илмӣ асоснокшудаи самтҳои асосии такмили системаи ҳифзи саломатии аҳоли тартиб дода шуда, барои татбик пешниҳод карда мешавад. Дар асоси натиҷаҳои бадастомада барои амали намудани консепсияи илман асоснок роҳҳои асосии такмилдиҳии системаи нигаҳдории саломатии аҳолиро таҳия ва пешниҳод менамояд. Гуфтаҳои боло моро водор менамояд, ки ҷараёни ҳолати иҷтимои иқтисодӣ, вазъи демографӣ, ҳолати захираҳои манбавии тандурустӣ ва самаранокии истифодаи он ва омухтани вазъи саломатии аҳолии Ҷумҳурии Тоҷикистонро дар солҳои охир тақозо мекунад.
Мақсади таҳқиқот. Аз таҳлили муфассали вазъи нигаҳдории тандурустии ҷумҳурӣ, омилҳои ба соҳаи тандурусти умуман ва соҳаҳои алоҳидаи он таъсиркунанда дар сатҳи ҳозираи тараққиёти иҷтимоию иқтисодии кишвар ва дар асоси маълумотҳои бадастомада пешниҳод намудани консепсияи илман асоснок шудаи рушд ва ободонии кишвар вобаста ба тамоюли мавҷудаи рушди иқтисодиёти ҷомеа иборат мебошад.
Вазифаҳои таҳқиқот.
1. Гузаронидани таҳлили ҳамаҷониба ва баҳодиҳии вазъи соҳаи тандурустӣ ва натиҷаи далелҳои ба даст омада оид ба тақозои зарурати такмили ислоҳоти тандурустии дар кишвар гузаронидашуда дар марҳилаи ҳозира.
2. Гузаронидани таҳлил ва омӯзиши амиқи зиёди адабиёти хориҷӣ ва ватанӣ, ки дар онҳо тамоюли муосири ташкил ва такмили кумаки тиббию санитарӣ, равишҳои беҳтар намудани соҳаи тандурустӣ ва саломатии аҳолиро дар амалияи ҷаҳони дар марҳалаи ҳозира.
3. Дар асоси гирифтани натиҷаҳои таҳлили муфассали вазъияти соҳаи тандурустӣ дар ҷумҳурӣ, омилҳои ба соҳаи тандурустӣ ба таври умумӣ ва звеноҳои алоҳидаи он таъсир расонанда, консепсияи аз ҷиҳати илмӣ асоснокшудаи самтҳои асосии такмили системаи ҳифзи саломатии аҳоли вобаста ба тамоюлҳои мавҷудаи иҷтимоию иқтисодии тараққиёти мамлакат таҳия ва барои татбиқ пешниҳод карда шаванда.
Дараҷаи омӯзиши вазифаҳои дар пеш истодаи илмӣ. Таҳлили муфассали вазъи тандурустии ҷумҳурӣ, омилҳое, ки ба соҳаи тандурустӣ дар маҷмӯъ ва ҷузъҳои алоҳидаи он таъсир расонанда, дар сатҳи кунунии рушди иҷтимоию иқтисодии кишвар ва дар асоси маълумоти бадастомада консепсияи илман асосноки рушд ва ислоҳоти соҳа (кумаки аввалияи тиббию санитарӣ, беморхонаҳо, хадамоти санитарию эпидемиологӣ, идоракунии кадрҳо, фаъолияти тиббию фармасевтӣ. сохтори ташкилӣ, системаи иттилоотии тандурустӣ ва стратегияи татбиқ) вобаста ба тамоюлҳои мавҷудаи иҷтимоию иқтисодии рушди ҷомеа, пешниҳод карда мешавад.
Модели таҳия ва пешниҳодшудаи асосҳои рушд ва ислоҳоти ҳифзи саломатии аҳолӣ дар ноҳияҳои пилотӣ бо мақсади такмили таҷриба ва баъдан дар сатҳи ҷумҳурӣ татбиқ намудани он гузаронида мешавад.
Мутаассифона, дар рафти ислоҳоти гузаронидашуда дар баробари дигар камбудиҳо ислоҳоти хизмати махсусгардонидашудаи тиббӣ ғайри чашмдот аз таҳти назар дур монда буд. Аз ҳамин лиҳоз омӯзиши ҳамаҷонибаи ҷараёни вазъи иҷтимоию иқтисодӣ, демографӣ ва вазъи саломатии аҳолии Тоҷикистонро дар давраи солҳои 2024-2028 шарт ва зарур шуморида мешавад. Инчунин вазъи базаи захиравии системаи тандурустӣ ва самаранокии истифодабарии он низ таҳлил карда мешавад.
Равишҳои консептуалии ба танзимдарории системаи тандурусти имкон медиҳад, ки барномаи ислоҳоти минбаъдаи соҳаи тандурустӣ дар асоси принсипҳои зерин пешниҳод карда шавад:
- таъминоти захиравӣ (онҳо ниҳоят маҳдуданд);
- ҳалли масъалаҳои ҳифзи саломатӣ бо хароҷоти камтарин;
- тақсимоти захираҳо бо назардошти хусусиятҳои ҷуғрофии кишвар, нишондиҳандаҳои демографӣ, сатҳи беморшавӣ ва таъмини кумаки тиббӣ;
- бартараф намудани шумораи зиёдатии муассисаҳои тиббӣ, иншоотҳои ғайри мақсаднок истифодашаванда ва мақсаднок гардонидани хизматрасониҳои тиббӣ;
- баланд бардоштани сифати кумаки тиббӣ, диққат додан ба натиҷаи ниҳоӣ;
– нигоҳ доштани шумора, ҳайат ва тахассуси кадрҳо, ки ба ҳаҷм ва мураккабии масъалаҳои ҳалшаванда мувофиқаткунанда;
- танзим ва такмили системаи идоракунӣ;
- назорати амалигардонии ислоҳот, системаи алоқаи баргашта;
- баланд бардоштани масъулияти шахсӣ барои саломатии худ.
Объекти таҳқиқот. Сохтори муассисаҳои ҷумҳуриявӣ ва дигар муассисаҳои тиббии тобеи Вазорати тандурустӣ ва ҳифзи иҷтимоии аҳолии Ҷумҳурии Тоҷикистон, ки дар доираи онҳо стратегияи рушди соҳа ба таъмини дастрасии баробар ба хизматрасониҳои тиббии ҷавобгӯи эҳтиёҷот ва талаботи аҳолии камбизоат, бо роҳи афзалиятнокӣ ва тақвияти хизматрасонии тиббии аввалияи тиббию санитарӣ нигаронида шудааст, муқаррар карда мешавад. Ислоҳоти хизмати беморхонавӣ дар сурати такрор накардан ва ба роҳ мондани истифодаи оқилонаи захираҳои мавҷуда ба мақсади худ ноил гашта метавонад.
Мавзӯи таҳқиқот. Таҳияи минбаъдаи стратегияи ислоҳоти соҳаи тандурустӣ дар самти афзалиятноки ҳалли масъалаҳои мавҷуда, таҳкими системаи кӯмаки аввалияи тиббию санитарӣ бо роҳи беҳтар намудани расонидани кумаки аввалияи тиббию санитарӣ, хадамоти бистарикунонӣ, ҷудо намудани захираҳо мутобиқи эҳтиёҷоти система, бо назардошти хусусиятҳои ҷуғрофӣ ва нишондиҳандаҳои демографӣ, нишондиҳандаҳои саломати ва сатҳи расонидани кумаки тиббӣ, рушди захираҳои кадрӣ, оқилона расонидани хизмат ва таҳкими иқтидори системаи идоракунӣ пеш бурда мешавад.
Методология ва усулҳои таҳқиқот. Асоси методологии таҳқиқот усули таҳқиқоти комплексии тиббӣ-иҷтимоӣ ба ҳисоб меравад. Дар марҳилаҳои гуногун истифодаи чунин методҳо ва монанди методи таҳлилӣ, иҷтимоӣ, оморӣ-математики, таҳлилҳои ситуатсионӣ, усулҳои экспериментали дар назар дошта шудааст.
Навоварии илмӣ. Навоварии илмӣ дар он аст, ки дар сатҳи кафедра ва ҳайати профессорону омӯзгорони он бори аввал тибқи нақшаи кории тасдиқшудаи кафедра таҳлили натиҷаҳои марҳила ба марҳила татбиқи ислоҳоти соҳаи тандурустӣ дар ҷумҳурӣ ва вазъи ҳамоҳангсозии он аз ҷониби раёсати банақшагирӣ ва ҳамоҳангсозии Вазорати тандурустӣ ва ҳифзи иҷтимоии аҳолии ҷумҳурӣ гузаронида мешавад.
Пойгоҳи асосии иттилоотӣ ва таҳқиқотӣ. Пойгоҳи асосии иттилоотӣ нашрияҳои илмӣ, монографияҳо, воситаҳои таълимӣ, баъди ба даст овардани истиқлолияти давлатӣ нашр шуда, инчунин ҳисоботи маводи ташкилотҳои байналмилалӣ, ғайриҳукуматӣ, инчунин маълумотҳои омории Муассисаи давлатии «Маркази ҷумҳуриявии омор ва иттилооти тибби»-и Вазорати тандурустӣ ва ҳифзи иҷтимоии аҳолии Ҷумҳурии Тоҷикистон мебошанд. Манбаи асосии таҳқиқот муассисаҳои табобати-профилактикии Ҷумҳурии Тоҷикистон мебошанд.
Аҳамияти назариявӣ ва амалии корҳои илми. Интизор меравад, ки нишондиҳандаҳои нави фаъолияти мақомот ва муассисаҳои кӯмаки аввалияи тиббию санитарӣ, хадамоти беморхонавию эпидемиологӣ, доруворӣ ва фаъолияти фармасевтӣ, захираҳои кадрӣ, маблағгузорӣ, идоракунӣ ва сохтори ташкилии ташкилотҳои тиббии ноҳияҳо, шаҳрҳо ва вилоятҳои ҷумҳурӣ, ки кӯмаки тиббӣ ва системаи иттилоотии тандурустиро таъмин мекунанд, стратегияи татбиқи он ва мушкилоти эҳтимоли дар марҳилаҳои татбиқ ва ҳамоҳангсозӣ ба амал омада ҳаллу фасли худро меёбанд.
Минбаъд тавсияҳои методӣ, аз ҷумла алгоритми тадбирҳои ташкилӣ оид ба ташаккули муносибати ягона ба таъмини меъёрию методии раванди ташкили стратегияи амалӣ таҳия ва татбиқ карда мешаванд.
Натиҷаҳои таҳқиқот дар банақшагирӣ ва ҷойгиркунии муассисаҳои тандурустӣ ва ҳифзи иҷтимоии, аҳолӣ таҳияи барномаи мақсадноки азнавсозӣ ва таъмири асосии муассисаҳои тандурустӣ, таҳияи барномаҳои тиббию иҷтимоии рушди соҳа, инчунин дар татбиқи стратегияи ҳифзи саломатии аҳолии ҷумҳурӣ барои давраи то соли 2030 ва дигар ҳуҷҷатҳои барномавӣ ва стратегӣ истифода бура хоҳад шуд.
Маводҳои тадқиқотӣ дар раванди таълими кафедраҳои дахлдори мактабҳои олӣ ва миёнаи табибӣ, инчунин дар Муассисаи давлатии «Пажуҳишгоҳи таҳқиқотии иқтисод ва демографияи Академияи миллии илмҳои Тоҷикистон», инчунин дар раванди таҳияи нақшаҳои перспективии рушди иҷтимоию иқтисодии соҳаи тандурустии ҷумҳурӣ истифода мешаванд.
Дар масъалаи технологияи иттилоотӣ бошад, он метавонад барои гузаронидани пурсишҳои аҳолӣ ва таҳлили маълумоти бадастомада дар вақти воқеӣ истифода шавад, ки аз ҷониби роҳбарони муассисаҳои тиббӣ барои қабули қарорҳои идоракунии таъҷилӣ ва ташкили «Алоқаҳои баргашта» бо беморон истифода мешаванд.
Ба амал баровардани натиҷаҳои кор. Натиҷаҳои таҳқиқотро дар кори илмию ташкилии муассисаҳои табобатӣ-профилактикӣ, дар таҳияи маводи иттилоотию таҳлилӣ, фармоишҳои истеҳсолӣ, инчунин дар раванди таълиму тарбияи муассисаҳои таҳсилоти миёнаи умумӣ ва олии махсус истифода бурдан мумкин аст.
Маводи тадқиқотӣ дар шакли нашрияҳо, аз ҷумла нашрияҳои илмию амалӣ, рисолаҳо, ҳангоми таҳияи ҳуҷҷатҳои меъёрӣ, ҳисобот ва мактубҳои иттилоотӣ дар мақомоти иҷроия, аз ҷумла дар муассисаҳои нигаҳдории тандурустӣ ва ҳифзи иҷтимоии аҳолии ҷумҳурӣ истифода мешаванд. Дар тамоми ҷараёни корҳо масъалаи ба даст овардани дараҷаи сарфаю сариштакорӣ, барҳам додани такрори амал ва истифодаи оқилонаи захираҳо ба назар гирифта мешавад.

Мудири кафедраи сињатии љомеа
ва тандурустї, омори тиббї бо курси 
таърихи тиб, д.и.т., профессор                                        А. Ахмедов























Пайнавишт №3/1
аз ҷаласаи кафедраи сиҳатии ҷомеа ва тандурустӣ, омори тиббӣ бо курси таърихи тибби МТҒ “Донишкадаи тиббӣ-иҷтимоии Тоҷикистон”
 
Таърих: 31.10.2025с   						ш.Душанбе

Раиси ҷаласа: мудири кафедра д.и.т. профессор Ахмедов А
Котиб: ассистенти кафедра н.и.т. Абдулоев Ҳ.Ҷ

Ҳузур доштанд: мудири мудири кафедра Ахмедов А., ассистенти кафедра Абдулоев Ҳ.Ҷ., и.в. ассистенти Ҳасанов Ҷ.Ҷ., ассистенти кафедра  Юсупов А.М., и.в. ассистенти кафедра  Тошов А., и.в. ассистенти кафедра  Баҳрулои Н., и.в. ассистенти кафедра  Обидова И.А.

Рӯзномаи ҷаласа:
Дар бораи баррасии мавзӯи илмии кафедра барои солҳои 2026-2030 
Гӯш карда шуд маърузаи мудири кафедра д.и.т., профессор А.Ахмедов оид ба пешниҳоди мавзӯи илмии кафедра таҳти унвони «Самтҳои асосии рушди соҳаи тандурустӣ ва хадамоти иҷтимоии Тоҷикистон дар марҳилаи муосир ва роҳҳои такмилдиҳии он».

Дар маъруза асоснок карда шуд:
· аҳамияти иҷтимоӣ ва илмии мавзӯъ;
· мутобиқати он ба стратегия ва барномаҳои давлатии соҳаи тандурустӣ;
· зарурати истифодаи усулҳои омори тиббӣ дар таҳлили нишондиҳандаҳои саломатии аҳолӣ;
· нақши таърихи тиб дар арзёбии рушди низоми тандурустӣ;
· имконияти татбиқи натиҷаҳои илмӣ дар фаъолияти амалии муассисаҳои тиббӣ.
· 
Баромад карданд: 
1.) Абдулоев Ҳ.Ҷ.	
2.) Юсупов А.М.
3.) Ҳасанов Ҷ.Ҷ.
Баромадкунандагон аҳамияти амалии мавзӯъро таъкид намуда пешниҳод карданд, ки мавзӯъ ба ҷаласаи Шӯрои олимон барои тасдиқ ирсол карда шавад.

Қарор карда шуд:
1. Мавзӯи илмии кафедра таҳти унвони «Самтҳои асосии рушди соҳаи тандурустӣ ва хадамоти иҷтимоии Тоҷикистон дар марҳилаи муосир ва роҳҳои такмилдиҳии он» барои солҳои 2026-2030 қабул карда шавад.
2. Мудири кафедра д.и.т. профессор Ахмедов А масъул таъин карда шавад.
3. Нақшаи тақвимии иҷрои мавзӯъ таҳия ва барои тасдиқ ба Шӯрои илмии донишкада пешниҳод карда шавад.
4. Назорати иҷрои қарор ба зиммаи мудири кафедра вогузор карда шавад.


Мудири кафедра д.и.т., профессор				А. Ахмедов     

Котиб	 н.и.т.				          				Абдулоев Ҳ.Ҷ.
Нақшаи тақвимии 5-солаи иҷрои мавзӯи илмии кафедра

Кафедраи сиҳатии ҷомеа ва тандурустӣ, омори тиббӣ бо курси таърихи тиби МТҒ  ”Донишкадаи  тиббӣ- иҷтимоии Тоҷикистон “
Мавзӯъ:
«Самтҳои асосии рушди соҳаи тандурустӣ ва хадамоти иҷтимоии Тоҷикистон дар марҳилаи муосир ва роҳҳои такмилдиҳии он».


Муҳлати иҷро: 2026–2030
Роҳбари мавзӯъ: мудири кафедра д.и.т. профессор Ахмедов А

Соли I (2026) – Марҳилаи омодагӣ ва таҳлил

1. Корҳои ташкиливу методологӣ
	•	Таҳияи барномаи муфассали тадқиқот
	•	Муайян намудани ҳадаф, вазифа ва нишондиҳандаҳо
	•	Тасдиқи нақша дар Шӯрои илмӣ
2. Таҳлили адабиёт ва санадҳои меъёрӣ
	•	Омӯзиши стратегияи давлатии соҳаи тандурустӣ
	•	Таҳлили таҷрибаи байналмилалӣ
3. Омодасозии асбобҳои тадқиқот
	•	Таҳияи саволномаҳо
	•	Коркарди протоколҳои таҳлил
	•	Омодасозии базаи оморӣ
Натиҷаҳо:
	•	1 мақолаи илмӣ
	•	1 гузориш дар конференсия
	•	Тасдиқи методология


Соли II (2027) – Ҷамъоварии маълумот

1. Тадқиқоти оморӣ
	•	Ҷамъоварии маълумот оид ба нишондиҳандаҳои саломатии аҳолӣ
	•	Таҳлили фаъолияти муассисаҳои КАТС
2. Тадқиқоти сотсиологӣ
	•	Пурсиши аҳолӣ ва кормандони тиб
	•	Арзёбии дастрасӣ ва сифати хизматрасонӣ

3. Таҳлили таърихии рушди соҳа
	•	Омӯзиши марҳилаҳои асосии ислоҳоти тандурустӣ
Натиҷаҳо:
	•	2 мақолаи илмӣ
	•	1 баромад дар конфронси ҷумҳуриявӣ
	•	Пойгоҳи маълумотии оморӣ

Соли III (2028) – Таҳлил ва арзёбӣ
1. Коркарди оморӣ
	•	Истифодаи усулҳои таҳлили оморӣ
	•	Муайян намудани омилҳои хавф
2. Арзёбии самаранокии ислоҳот
	•	Муқоисаи нишондиҳандаҳо
	•	Таҳлили динамикӣ
3. Омодасозии тавсияҳои илмӣ
	•	Пешниҳодҳо барои такмили низо
Натиҷаҳо:
	•	2–3 мақола
	•	1 дастури методӣ
	•	1 патенти рационализаторӣ (ҳангоми имкон)
Соли IV (2029) – Татбиқ ва апробатсия

1. Татбиқи пилотӣ
	•	Озмоиши тавсияҳо дар муассисаҳои тиббӣ
2. Мониторинг ва арзёбӣ
	•	Арзёбии натиҷаҳои татбиқ
	•	Ислоҳи пешниҳодҳо
3. Фаъолияти таълимӣ
	•	Ворид намудани натиҷаҳо ба раванди таълим
Натиҷаҳо:
	•	2 мақола
	•	1 конференсияи донишкада
	•	Санади  татбиқ


Соли V (2030) – Ҷамъбаст ва пешниҳод
1. Ҷамъбасти илмӣ
	•	Хулосабарорӣ
	•	Таҳияи ҳисоботи ниҳоӣ
2. Омодасозии маводи чопӣ
	•	Монография ё дастури таълимӣ
	•	Мақолаҳо дар маҷаллаҳои тақризшаванда
3. Ҳимояи корҳои илмӣ
	•	Омодасозии рисолаҳои номзадӣ
Натиҷаҳои умумӣ (5 сол):
	•	8–10 мақолаи илмӣ
	•	1 монография
	•	1–2 дастури методӣ
	•	2–3 санади татбиқ
	•	Омодасозии рисолаҳо

